
Jørn Astrup Hansen
Tíðargrein síða 11

Uden 
for polit­
isk ræk­
kevidde

Jákup Mikkelsen 
Kjak síða21

Skjótt 
koyrandi 
til Suður­
oyar

Í morgin fer løgtingið undir aðru við​
gerð av uppskotinum hjá Gunvør 
Balle og Rigmor Dam um at veita 
Kringvarpi Føroya fleiri pengar við 
at frí​taka kringvarpsgjaldið fyri 
mvg og lata stovninum pengarnar. 
Sam​stundis missir Kringvarpið 
rættin til at selja lýsingar og spons­
orat.

Út frá orðaskiftinum und​ir 
fyrstu viðgerð er greitt, at sam​
gongu​um​boð​ini ikki taka undir við 
upp​skot​i​num. Landsstýrismaðurin 
í ment​a​málum arbeiðir við einum 
»miðl​a​pakka​«, sum hann kallar 
tað, sum hevur somu ingrediensir, 
sum upp​skot​ið hjá teimum báðum 
løg​tings​kvinn​unum – tó við teirri 

broyt​ing, at Kring​varpið ikki fær all​
ar pengarnar, sum frítøkan av mvg 
á kringvarpsgjaldið gevur.

Stóri spurningurin er, um vit 
skulu hava eitt alment kringvarp, 
ein al​mennan public service mið​il, 
ella um vit skulu hava eitt komm​er​
si​elt ​alment kringvarp, sum er lýs​
ing​arfíggjað í kapping við aðrar 
privatar miðlar.

Tað tykist greitt, at samgongan 
ikki er serliga heit fyri at geva 
Kringvarpinum tær umstøður, sum 
ein almennur public service stovn­
ur eigur at hava.

Landsstýrismaðurin hevur giv­
ið til kennar, at hann vildi áleið tað, 
sum tær báðar andstøðutingkvinn­

urnar skjóta upp. Men hann hevur 
ikki stuðul fyri tí í samgonguni. Tað 
tykist greitt, at fíggjarmálaráðharr­
in ikki er sinnaður at geva Kring­
varpinum fleiri pengar.

Um tað er beiskleiki fyri herferð­
ina hjá Kringvaprinum í MVG-mál­
inum hjá Jørgen Niclasen, sum er 
orsøkin, skulu vit ikki siga. Men vit 
vita, at slík mál fylla meira í polit­
isku viðgerðini, enn gott er.

Vit kunnu staðfesta, at Kring­
varpið í alt ov stóran mun ber seg 
at sum ein kommersiellur miðil. Og 
tað er ein trupulleiki, sum skala trú­
virði hjá stovninum, so sum fleiri 
dømi hava verið um. Og sum Marjun 
Dalsgaard vísir á í temanum í dag, 

so er public service ikki gjørt, um 
tað, sum miðilin kann vinna pening 
burturúr, skal verða avgerandi fyri, 
hvat verður framleitt og sent. Tí 
eigur stovnurin ikki at fáa pengar 
uttanífrá.

Okkara vón sum privatur miðil 
er, at politikarar virða støðuna hjá 
Kringvarpinum sum almennur 
public service miðil. Latið tí ikki 
trongskygni valda, men gevið 
stovninum tær umstøður, sum 
ein slíkur stovnur eigur at hava. 
Er ikki nóg mikið av pengum hjá 
stovninum, so skal hann spara. Tí 
ein public service stovnur skal ikki 
prostituera seg til handilslig áhuga­
mál. 

bjargið nú kringvarpinum

Vodafone boðaði fríggjadagin 
frá, at ársúrslitið fyri fjør 
var 6,6 millionir krónur eftir 
skatt og fíggjarpostar, og 8,8 
milliónir eftir skatt og fíggj­
arpostar.

Leiðslan er sum vera man 
væl nøgd, og nú verður farið 
undir at gera enn fleiri nýí­
løgur.

– Tað hevur eydnast okk­
um at skapa størri yvirskot, 
aftur í ár. Tað eri eg ótrúliga 
væl nøgd við, sigur Gudny 
Langgard, stjóri í Vodafone.

Úrslitið áðrenn fíggjar­
postar og skatt er eitt avlop 
á 8,8 milliónir krónur. Tað eru 
3,5 milliónir krónur betri enn 
árið fyri, tá hædd verður tikið 
fyri ekstraordinerum viður­
skiftum á 3,2 milliónir krónur 
í 2012, boðar Vodafone frá.

– Øll starvsfólkini hava 
verið við til at bøta um árs­
úrslitið við at gera raksturin 
effektivari og økja um søl­
una. Teirra partur hevur ikki 
ligið eftir, og vit ætla at halda 
kósina í 2014, sigur Gudny 
Langgaard.

– Fyri Vodafone er av­
gerandi, at kundarnir fáa 
nútímans tænastur. Hetta 
til fyrimuns fyri kapping­
arstøðu okkara og til gleði 
fyri kundarnar, sigur Gudny 

Langgaard.
Leiðslan væntar, at úrs­

litið í 2014 verður á sama 
støði sum í 2013. Leiðslan í 
Vodafone hevur merkt fram­
gongd í fíggjarstøðuni í sam­
felagnum í 2013, men enn er 
ivasamt, um og í hvønn mun 
framgongdin er støðug.

Gudny Langgaard sigur, 
at aftur og aftur hava tey 
greitt frá tí neyðuga í, at fjar­
skiftislóggávan verður dag­
førd, so kappingin á fjarskift­
isøkinum gerst javnbjóðis 
og virknari, alt til fyrimuns 
fyri kundarnar á føroyska 
marknaðinum. Henda boð­
skap endurtekur fyritøkan 

í ár.

Fakta um Vodafone:
Navn: Vodafone (Kall pf.) 
Tænastuøki: Heildarveitari 
innan
breiðband, fastnet og 
fartelefoni 
Stovnað: 1999 
Byrjað tænastur: 2001 
Yvirskot fyrstu ferð: 2004 
Eginogn: 36,1 mió.kr.
Javni: 68,1 mió.kr. 
Solvensur: 52,9% 
Langfreistað skuld: 1,8 mió.
kr. 
Starvsfólkatal: 33 
Stjóri: Gudny Langgaard 
(síðani 2011)

Gott ár hjá Vodafone

Í dagsins tíðargrein í dag 
rør Jørn Astrup Hansen, 
fyrrverandi stjóri í Føroya 
Banka og Eik framundir, 
at tað var ein skeiv avgerð, 
at Fíggingargrunnurin 
ikki keypti Eik Banka eftir 
húsagangin í 2010 – og eft­
ir at Finansiel Stabilitet 
hevði reinsað bankan fyri 
ósunnar kundar.

Astrup vísir á, at ráðgev­
ararnir hjá landsstýrinum 
longu tíðliga í tilgongdini 
mælti frá, at landsstýrinum 
fór upp í bankan.

– Skrækscenariet fra 
bankkrisen først i 90’erne 
blev med succes fremmanet 
af rådgiverne, hvoraf flere 
kunne trække på egne er­
faringer fra 1992-93, da 
Sjóvinnubankin og Føroya 
Banki brød sammen, sigur 
Astrup.

Jørn Astrup Hansen 
vísir á, at støðan í 2010 als 
ikki kann samanberast:

– Rådgiverne havde i 
2010 ikke gjort sig klart, at 
situationen på afgørende 
vis adskilte sig fra for­
holdene 18 år tidligere. Eik 
Bankis forpligtelser var i 
september 2010 omfattet af 

en ubegrænset statsgaranti, 
sigur Jørn Astrup Hansen, 
sum vísir á, at avgerðin fall, 
tí Jørgen Niclasen tók nøk­
ur populistisk atlit:

– I landsstyret vendte 
Jørgen Niclasen, der 
forekom styret af popu­
listiske hensyn, sig stærkt 
imod et engagement i Eik 
Banki. Myndighederne i 
København skulle have et 
gok i nødden som tak for 
sidst. Lagmanden gjorde 
Fólkaflokkurins opfattelse 
til sin egen, og dermed var 
den sag afgjort.

Kaj Leo ger 
sum Jørgen...

Bjargið nú Kringvarpi 
Føroya av skráplaninum

Gudny Langgaard hevur verið stjóri á Vodafone síðani 2011


